
Tildeling av tilskot til etablering av hurtigladeinfrastruktur i Vestland 
 
Forslag til vedtak  
 
1. Det løyvast til saman 4 883 000 kroner i tilskotsmidlar til søkarane Eviny, JB Eigedom og Norteck 
for utbygging av til saman 26 lynladaruttak på i alt 6 ladeplassar. Ladeplassane skal byggast ut i/på 
Vinje, Gaupne, Nordfjordeid, Utne, Ljøsne og Sogndalsfjøra. Av desse er Ljøsne og Gaupne nye 
ladeplassar, medan resten er utviding av eksisterande. 
 
2. Budsjettramma for ordninga gjer at mange gode søknadar ikkje får innvilga løyving. 
Administrasjonen har fullmakt til å løyve midlar til dei høgast rangerte av desse søknadene om 
nokon prosjekt faller frå eller ved eventuell justering av budsjettramma t.d. eventuelle statleg tilskot. 
 
Tabell 1: Samandrag av vedtaksforslag om tildeling av støand til utviding og etablering av 
ladeplassar i Vestland. 
 

Lokalitet Sum tilskot Tal ladeuttak Mottakar 
Vinje 775 000 kr 2 stk 360 kW 

2 stk 200 kW 
Eviny 

Sentrum 
bensinstasjon Gaupne 

350 000 kr 4 stk 300 kW JB Eigedom  

Nordfjordeid 800 000 kr 4 stk 200 kW Eviny 
Sogndalsfjøra 680 000 kr 2 stk 360 kW Eviny 
Ljøsne vegkro 1 790 000 kr 8 stk 150 kW Norteck 

Utne 488 000 kr 2 stk 200 kW Eviny 
 
Samandrag 
 
Vestland fylkeskommune lyste våren 2022 ut tilskotsmidlar til etablering av hurtigladeinfrastruktur. 
Både kommunar og private aktørar kunne søke tilskotsmidlar. Kriteria for tildeling av midlar er at det 
skal etablerast offentleg tilgjengeleg hurtigladeinfrastruktur. Vestland fylkeskommune fekk 
rekordstor søknad frå 6 søkarar på til saman 42 hurtigladeplassar og med 47,7 millionar i samla 
søknadssum. Administrasjonen har evaluert søknadane i medhald av hurtigladestrategien1 og 
kriteria gitt i strategi for utbygging av hurtigladarar PS 16/2022 i hovudutval for næring. 
Administrasjonen rår til at det løyvast midlar til 3 søkarar for utbygging av 6 ladeplassar med i alt 26 
lynladaruttak. 

 
1 Strategi for vidare utvikling av hurtigladetilbodet i Vestland 

https://prod01.elementscloud.no/publikum/821311632_PROD-821311632/DmbMeeting/29
https://www.vestlandfylke.no/globalassets/planlegging/regionale-planer/hurtigladestrategi.pdf

Saksutgreiing 
 
Bakgrunn for saka 
 
Vestland fylkeskommune har vedtatt mål om at klima og miljø skal vere premiss for 
samfunnsutviklinga, mellom anna ved å sikre infrastruktur som gjer dette mogleg2.  
 
Elektrifisering av bilparken vil kutte direkte utslepp frå forbrenningsmotor og samstundes redusere 
det heilskaplege klimafotavtrykket til bilparken i sin livssyklus3. Vi er i ei særstilling grunna vår 
fornybare vasskraftkraftproduksjon. Det gjer at elektrifiseringa er eit godt klimatiltak som kuttar 
utsleppa monaleg. Samstundes vil elektrifisering kutte utsleppa av giftig NOx4.  
 
Tal frå Opplysingsrådet for vegtrafikken (OFV) viser at fleire og fleire nyregistrerte bilar er elektriske. I 
tidsrommet 1. januar-31. mai var elbilandelen blant nyregistrerte bilar 86 prosent i Vestland. Om 
denne utviklinga held fram, er det sannsynleg at nær alle nye bilar vil vere nullutsleppsbilar innan 
2025. Det er likevel store variasjonar mellom regionar i elbildel i nybilsalet. Tal frå NAF viser at fire av 
ti som er busett i distrikta seier nei til at elbil skal vere den neste bilen dei kjøper. I sentrale strok er 
talet to av ti5. Tal frå OFV og Nobil6 viser at utviklinga i elbildel samsvarar godt med tilgang på 
hurtigladeinfrastruktur og det er sannsynlegvis ei sterk kopling mellom elbildel og kvalitet på 
infrastrukturtilbodet. Det er venta at utbygging av hurtigladeinfrastruktur vil senke terskelen for å 
velje elbil framfor bensin og diesel.  
 
Vestland fylkeskommune har bidratt til utbygging sidan 2012, med ein monaleg auke av innsatsen i 
2016. Hurtigladeoperatørane driv kommersielt og er avhengig av eit visst volum av kundar for at 
utbygging og drift skal vere økonomisk berekraftig. Når volumet ikkje er stort nok, er 
ladeoperatørane avhengig av stønad til etableringa. Vestland fylkeskommune har løyva 24 millionar 
kroner til ladeoperatørar sidan 2016. Det har gitt resultat i form av utbygging av over 80 
hurtigladeplassar som elles ikkje ville vore bygd ut på det tidspunktet og i den skalaen.  
 
Det vart lyst ut tilskotsmidlar i medhald av vilkår vedtatt i utval for næring 24.03.20227. Utlysinga 
vart delt i to der del 1 var konkurranse om stønadsmidlar til utbygging av lynladar ved Førde 
sentralsjukehus eller andre sjukehus i Vestland. Bakgrunnen for det er at det vil vere god 
tilrettelegging for elektriske drosjer som køyrer pasienttransport. Evalueringskriteria for 
konkurransen i del 1 er søknadssum (50%), ladeeffekt (20%),  drosjeprioritering (20%) og tal uttak 
som kan nyttast samstundes (10%). Del 2 av konkurransen er ikkje stadspesifikk og gjeld for heile 
Vestland fylke med unntak for Bergen kommune med mindre ladeplassen i vesentleg grad vil gagne 
drosjenæringa. Evalueringskriteria var elles søknadssum (50%), lokalisering i høve til ladetilbod elles 
og potensial for tilleggsverdi til andre næringslivsområde (20%) ladeeffekt (20%) og sambruksverdi 
bil/båt (10%). 
 
Vilkåra for stønad er at det skal byggast ut infrastruktur med eit offentleg tilgjengeleg tilbod.  
 
Evaluering av innkomne søknadar 
 
Del1 – Ny ladeplass ved Førde sentralsjukehus eller andre sjukhus 
Vestland fylkeskommune har ikkje mottatt søknad om støttemidlar til etablering ved sjukehusa. I 
medhald av fylkestinget sitt ønske om utbygging av lynladarar ved sjukehusa8, vil administrasjonen 
arbeide vidare med ei løysing med sikte på ny utlysing neste år. Administrasjonen vil først og fremst 
forsøke å tilpasse eksisterande stønadsordning, slik at private aktørar kan tilby lynlading ved 
sjukehusa.  
 
Del 2 - Generell del 

 
2 Mål 2 med strategiar i Utviklingsplan for Vestland 2020-2024 – Regional planstrategi; s 22  
3 Til dømes Knobloch et al., 2020 (lenke til forskningsartikkel) 
4 Weber, C., & Amundsen, A. 2016 (lenke til forskingsartikkel) 
5 Lenke til bakgrunn  
6 Lenke til statistikk 
7 Hovudutval for næring PS 16/2022 
8 Fylkestinget PS 15/2022 

https://www.vestlandfylke.no/narings--og-samfunnsutvikling/gron-vekst/sok-tilskot-til-hurtigladeplassar-for-elbil/
https://www.nature.com/articles/s41893-020-0488-7.epdf?referrer_access_token=Hmeo_HX1kF-2KzUXz051tdRgN0jAjWel9jnR3ZoTv0OMBHrNGD6k2npei17x4aWWLctOfIoyfalbH9WNy5EPZCOSWTbm4pfMxuvEuQUnMLszjDPeoVkBlbvKQ2-fEFv3zieSCy-tF3BHi5vbyD3jSnmeEJUBuX-CQG-8gTJdac58sREr6vV
https://www.toi.no/publikasjoner/utslipp-fra-kjoretoy-med-euro-6-vi-teknologi-resultater-fra-maleprogrammet-i-emiroad-2015-article34122-8.html
https://www.nrk.no/tromsogfinnmark/nye-tall-fra-norges-automobil-forbund-_naf__-_-folk-i-distriktene-fortsatt-skeptiske-til-elbil-1.15519358
https://info.nobil.no/nyheter/119-statistikk
https://prod01.elementscloud.no/publikum/821311632_PROD-821311632/DmbMeeting/29
https://prod01.elementscloud.no/publikum/Documents/ShowDmbHandlingDocument/5428509b-983e-4fc6-af67-17eac8de8881/671/Protokoll

Vestland fylkeskommune fekk rekordstor søknad frå 6 søkarar på til saman 42 hurtigladeplassar og 
med 47,7 millionar i samla søknadssum. Søknadane er jamt over gode og det er reell konkurranse 
om søknadsmidlane. Den totale søknadssummen er over 19 millionar kroner. Det er fleire gonger 
meir enn budsjettmidlane avsett til føremålet. Det vitnar om at det er stor interesse for ordninga og 
at hurtigladeoperatørane framleis er avhengig av ekstern finansiering for å syte for eit 
hurtigladetilbod i distriktsstroka. 
 
Søknadane er evaluert i høve til evalueringskriteria og rangert etter total poengsum. Rangeringa av 
søknadar i tabell 2 viser administrasjonen si evaluering av dei innkomne søknadane. På bakgrunn av 
evalueringa, rår administrasjonen til at det løyvast tilskot til utbygging av 26 lynladaruttak på i alt 6 
ladeplassar, slik det går fram av tabell 2.  



 
Tabell 2: Oversikt over dei best rangerte søknadane.  
 

Lokalitet Utbygging 
/Utviding 

Søknads
sum 

Tal 
ladeuttak 

Mottakar Total score 
(1-10) 

Skildring 

Vinje Utviding 775 000 kr 2 stk 360 kW 
2 stk 200 kW 

Eviny 6,6 Etablert knutepunkt som trenger en oppgradering. Dette vil 
hjelpe lokalt næringsliv å få til en stoppeffekt og handel på 
butikk og i kiosken. Taxi på langtur og tyngre kjøretøy er 
også avhengig av dette ladepunktet. 

Sentrum 
bensinstasjon 

Gaupne 

Utbygging 350 000 kr 4 stk 300 kW JB Eigedom  6,2 Gaupne er innfallsporten til Jostedalen og Jostedalsbreen. I 
Jostedalen er det ikkje hurtiglading. Mange turistar vil såleis 
kunne nytte hurtigladetilbod i Gaupne for å køyre til 
Jostedalen. Tilknytning til nærbutikk og toalett.  

Nordfjordeid Utviding 800 000 kr 4 stk 200 kW Eviny 6,1 Oppgradering av eldre 50 kW-ladarar 
Sogndalsfjøra Utviding 680 000 kr 2 stk 360 kW Eviny 5,8 Oppgradering av eksisterande ladeplass. Denne brukast 

også av taxi i dag og er i nærleiken av lokalt næringsliv. 
Ljøsne vegkro Utbygging 1 790 000 

kr 
8 stk 150 kW Norteck 5,7 Ljøsne er ein godt egne lokalitet for tungtransport med 

omsyn til køyre- og kviletid. Ladeplass i tilknytning til 
aktivitetspark for barn og unge, med bobil/ camping 
parkering, drivstoffsalg og vegkro. 

Utne Utviding 488 000 kr 2 stk 200 kW Eviny 5,6 Oppgradering av ladeplass med lynladar i tillegg til planlagt 
50 kW-ladar.  

 



 
Utover søknadane som er tilrådd stønad, er det att 36 søkegode søknadar som det ikkje er budsjett 
for (tabell 3). Desse er jamt over gode søknadar og utbygging vil ha ein klar samfunnsnytte. 
Administrasjonen ber om fullmakt til å løyve midlar til dei høgast rangerte av desse søknadene om 
nokon prosjekt faller frå eller ved eventuell justering av budsjettramma t.d. eventuelle statleg tilskot. 
 
Tabell 3: Forenkla oversikt over søkegode ladeplassar utover dei som er tilrådd løyving av midlar. Av 
omsyn til konkurransemessige tilhøve, er berre kommunen og poengsum presentert. 
 
 

KOMMUNE TOTAL 
POENGSUM 
(1-10) 

ULLENSVANG 5,6 
SUNNFJORD 5,5 
KVAM 5,5 
SOGNDAL 5,4 
STRYN 5,4 
LUSTER 5,4 
VAKSDAL 5,3 
BJØRNAFJORDEN 5,3 
KVAM 5,2 
ALVER 5,2 
KINN 5,2 
STORD 5,0 
AURLAND 5,0 
SUNNFJORD 4,9 
STORD 4,9 
ALVER 4,8 
ALVER 4,6 
BERGEN 4,6 
EIDFJORD 4,6 
GLOPPEN 4,4 
VOSS 4,4 
AUSTEVOLL 4,3 
GULEN 4,3 
HØYANGER 4,3 
ALVER 4,3 
ØYGARDEN 4,0 
ALVER 3,9 
VAKSDAL 3,8 
ULLENSVANG 3,7 
EIDFJORD 3,5 
ALVER 3,3 
GULEN 3,1 
KVAM 3,1 
BJØRNAFJORDEN 3,1 
ETNE 3,0 
BJØRNAFJORDEN 2,7 
ULVIK 2,4 

Vedtakskompetanse 
 
Reglement for folkevalde organ og delegering, reglement for hovudutval for næring punkt 3, 
kulepunkt 4: Hovudutval for næring har avgjerdsmynde i saker om fordeling av fylkeskommunale 
tilskots- og stønadsordningar. 
 
Vurderingar og verknader 
ØØkkoonnoommii:: 
 
Tiltaket har budsjett på 4,883 millionar kroner og skal finansierast over budsjettposten Grøn vekst 
og klimainnovasjon. Budsjettet for hurtigladeutlysinga aukast frå 4,5 millionar til 4,883 millionar ved 
å overføre 383 000 kroner frå budsjett for stønadsordning til ladeinfrastruktur ved fiskerihamner.  
 
KKlliimmaa:: 
 
Vegtrafikk er ei av dei store kjelda til klimautslepp i fylket. Tiltaket mogleggjer og bidrar til raskare 
omstilling/elektrifisering av bilparken. Reduksjonspotensialet er totalt 400 tusen tonn CO2-e kvart år 
i direkte utslepp i høve til 2019. Det svarar til om lag 6 prosent av det totale utsleppet frå Vestland 
 
FFoollkkeehheellssee:: 
 
Tiltaket utjamnar eksisterande skilnadar i hurtigladetilbodet og vil bidra til å gjere det mogleg og 
praktisk å køyre elbil i heile fylket. I by- og tettbygde strok vil ei vellukka omstilling syte for monalege 
kutt i helseskadeleg NOx frå forbrenningsmotor. 
 
UUttvviikklliinnggssppllaann  ffoorr  VVeessttllaanndd  22002200--22002244  ((RReeggiioonnaall  ppllaannssttrraatteeggii))::   
 
Tiltaket bidrar til å utvikle eit framtidsretta Vestland og støttar opp om måla om utsleppsreduksjon i 
utviklingsplanen. 
 
Konklusjon 
Vestland fylkeskommune fekk søknad om tilskotsmidlar til utbygging av 42 hurtigladeplassar frå i 
alt 6 søkarar. Administrasjonen har evaluert søknadane i høve til evalueringskriteria for ordninga. 
Budsjettmidlane for ordninga er fleire gonger mindre enn total søknadssum og Vestland 
fylkeskommune må prioritere mellom mange gode søknadar. Resultatet av evalueringa rangerer 
søknadane etter total poengsum basert på søknadssum, kvalitetsmessige omsyn knytt til 
lokalisering, ladeeffekt, tilleggsverdi for næringslivet og sambruk mellom bil og båt. 
Administrasjonen rår til at det løyvast tilskot til utbygging av 26 lynladaruttak på i alt 6 ladeplassar, 
slik det går fram av tabell 2. Grunna konkurranse om midlane er det gode søknadar som ikkje får 
innvilga løyving i denne omgang. Administrasjonen ber om fullmakt til å løyve midlar til dei høgast 
rangerte av desse søknadane ved eventuell auke av budsjettramma for ordninga.  

